

საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის მინისტრის 2018 წლის 31 აგვისტოს N01-99/ო ბრძანებით დამტკიცებული ჯანმრთელობის დაცვის პროგრამების საკოორდინაციო საბჭოს სხდომის
ოქმი N1
6 სექტემბერი, 2018
თავმჯდომარე - ზაზა ბოხუა საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის მინისტრის პირველი მოადგილე;
საბჭოს სხდომას ესწრებოდნენ:
· მაია ლაგვილავა -  საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის მინისტრის მოადგილე;
· გიორგი წოწკოლაური - საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის მინისტრის მოადგილე, სსიპ სოციალური დაცვის სააგენტოს უფროსი;
· კახაბერ ძიმისტარიშვილი - სამინისტროს შიდა აუდიტის დეპარტამენტის უფროსი;
· მარინა დარახველიძე - სამინისტროს ჯანმრთელობის დაცვის დეპარტამენტის უფროსი;
· მამუკა სონღულაშვილი - მინისტრის მრჩეველი;
· მაია გოტიაშვილი - სამინისტროს ეკონომიკური დეპარტამენტის საფინანსო-საბიუჯეტო სამმართველოს უფროსი;
· მანანა თავთეთრიშვილი - იურიდიული დეპარტამენტის სამართლებრივი უზრუნველყოფის სამმართველოს მთავრი სპეცალისტი;
საბჭოს  სხდომის მდივანი: ქეთევან გოგინაშვილი - სამინისტროს ჯანმრთელობის დაცვის დეპარტამენტის პოლიტიკის სამმართველოს უფროსი.
დღის წესრიგი
1. სხდომის გახსნა - ბატონი ზაზა ბოხუა;
2. შპს ,,ო. ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“  განკარგვის თაობაზე;
მომხსენებელი: ქალბატონი მაია ლაგვილავა -  საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის მინისტრის მოადგილე
3. სახელმწიფო საკუთრებაში არსებული სამედიცინო დაწესებულებების შემდგომი განკარგვა
მომხსენებელი: ბატონი ზაზა ბოხუა  -  საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის მინისტრის პირველი მოადგილე
4. სხდომის დახურვა.

1. ბატონი ზაზა ბოხუა მიესალმა საბჭოს წევრებს და სხდომა გახსნილად გამოაცხადა. მან აღნიშნა, რომ საბჭოს დღის წესრიგში დგას მნიშვნელოვანი საკითხები, რომელიც უკავშირდება სახელმწიფო საკუთრებაში მყოფი კლინიკების პრივატიზების ან სხვაგვარად განკარგვას, რაც დღევანდელი მძლავრი კერძო სექტორის პირობებში განსაკუთრებით კარად დაფიქრებას და სწორი გადაწყვეტილებების მიღებას მოითხოვს.

2. შპს ,,ო. ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“  განკარგვის თაობაზე
ქალბატონ მაია ლაგვილავას წარდგინებით, მოისმინეს ქალბატონ ქეთევან გოგინაშვილის ინფორმაცია შპს ,,ო. ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ შესახებ. კერძოდ, სსიპ სამედიცინო საქმიანობის სახელმწიფო რეგულირების სააგენტოს მიხედვით, შპს ,,ო. ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრი“ ფლობს შემდეგ სანებართვო დანართებს: რეანიმაცია, ქირურგიული პროფილის საქმიანობა, სამეანო-გინეკოლოგიური პროფილის საქმიანობა - გინეკოლოგია, ოფთალმოლოგია, ოტორინოლარინგოლოგია, რენტგენოლოგიური დიაგნოსტიკა, EMERGENCY; ლაბორატორიული სამქმიანობა - კლინიკური, ბიოქიმიური, იმუნოლოგია-სეროლოგიური დიაგნოსტიკა.
სსიპ დაავადებათა კონტროლისა და საზოგადოებრივი ჯანმრთელობის ეროვნული ცენტრის ინფორმაციით, შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრი“ გაშლილია 114 საწოლზე (საწოლზე დატვირთვა 42%). ცენტრში დასაქმებულია 252 ადამიანი, აქედან 79 ექიმი და 84 ექთანი. 
სსიპ სოციალური მომსახურების სააგენტოს ინფორმაციით,  შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრი“ მონაწილეობს შემდეგ სახელმწიფო პროგრამებში: საყოველთაო ჯანდაცვის პროგრამა - გადაუდებელი ამბულატორია, გადაუდებელი სტაციონარი, გეგმიური ქირურგიული მომსახურება (გარდა კარდიოქირურგიისა).
2016 წლის 2 აგვისტოს საქართველოს შრომის, ჯანმრთელობისა და სოციალური დაცვის სამინისტროს წერილობით მომართა (N06/39769) სსიპ სახელმწიფო ქონების ეროვნულმა სააგენტომ შპს ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო  კლინიკური ცენტრის საკონტროლო პაკეტის ამავე დაწესებულების მოქმედი დირექტორის - თენგიზ მამასახლისისთვის პირდაპირი მიყიდვის ფორმით პრივატიზების შესახებ. წერილს თან ახლდა ცენტრის რეაბილიტაციის ბიზნეს გეგმა.  აღნიშნულთან დაკავშირებით,  ადრესატს სამინისტროს მიერ ეცნობა, რომ მიზანშეწონილად არ მიგვაჩნია საკონტროლო პაკეტის პირდაპირი მიყიდვის ფორმით პრივატიზება (წერილი 27.09.2016 N01/73152).
2017 წლის 6 ივლისს სამინისტროში შემოვიდა თავად ბატონ თენგიზ მამასახლისის წერილი (06.07.2017 N70307) შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრი“ საჯარო-კერძო პარტნიორობის სახით პრივატიზების შესახებ (წერილს ახლდა 2016 წლის ბიზნეს გეგმა). ბატონ თ. მამასახლის კვლავ ეცნობა, რომ სამინისტროს მიერ შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ პრივატიზება, იმ ეტაპზე, მიზანშეწონილად არ იქნა მიჩნეული (21.08.2017 N01/54140).
2017 წლის 18 ოქტომბერს შემოვიდა „მედიქალ გენეზისის“ გენერალური დირექტორის, დავით კობიძის წერილი (18.10.2017 N18-10/17-01) შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ სიმბოლურ ფასად გადაცემის შესახებ (ბიზნეს გეგმა - 36 თვის ვადაში 6 მლნ ლარის ინვესტიცია და 10 წლის განმავლობაში პროფილის შენარჩუნება). სამინისტროს პასუხის თანახმად, მიერ შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრი“ გასხვისება, იმ ეტაპზე, მიზანშეწონილად არ იქნა მიჩნეული (21.08.2017 N01/54139).
2018 წლის 4 აპრილს (N37418) და 25 ივლისს (N7157) სამინისტროს კვლავ მომართა თენგიზ მამასახლისმა, ჩხობაძის სახ. ცენტრის საჯარო-კერძო პარტნიორობის სახით პრივატიზების შესახებ (თან ახლდა ბიზნეს გეგმა, 2016 წელს წარმოდგენილი).
აქვე უნდა აღინიშნოს, რომ 2017 წლის 22 აგვისტოს, სსიპ სახელმწიფო ქონების ეროვნულმა სააგენტომ გადმოაგზავნა შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ თანამშრომელთა ერთობლივი განცხადება/საჩივარი თენგიზ მამასახლისის საქმიანობის შესახებ. აღნიშნულთან დაკავშირებით, საქართველოს ეკონომიკისა და მდგრადი განვითარების სამინისტროს შიდა აუდიტმა შეისწავლა წერილში მოყვანილი ფაქტები, ხოლო  სსიპსახელმწიფო ქონების ეროვნულმა სააგენტომ ინფორმაციის სახით გადმოგვიგზავნა შესაბამისი დასკვნა (13.11.2017 N5/59479).
გასათვალისწინებელია, რომ სსიპ სახელმწიფო ქონების ეროვნულმა სააგენტომ 2016-2018 წლებში რამდენჯერმე ითხოვა სამინისტროს მოსაზრება ცენტრის მიერ აკუმულირებული მოგების განკარგვის შესახებ (N15/29039 09.07.2016; N15/224594  23.05.2017; N15/29702  25.05.2018). ამჟამად, სსიპ სახელმწიფო ქონების ეროვნული სააგენტოს მიერ, სამინისტროში წარმოდგენილია წერილები (15/27060 15.05.2018; 15/29702 25.05.2018):
· საქართველოს შრომის, ჯანმრთელობისა და სოციალური დაცვის სამინისტროს ამა წლის 30 მარტის N01/19050  წერილით კომპანიისათვის მიცემული რეკომენდაციების შესრულების უზრუნველსაყოფად  სს „თიბისი ბანკიდან’’ 120,000.00 ლარის ოდენობით სესხის აღება 8 თვის ვადით და აღნიშნულთან დაკავშირებით შესაბამისი სასესხო ხელშეკრულების გაფორმება. სესხის  უზრუნველყოფა მოხდება კომპანიის დებიტორებისაგან მისაღები თანხების მოთხოვნის უფლებების - 120,000.00 ლარის ოდენობით დაგირავების საფუძველზე (15/27060 15.05.2018);
· „სახელმწიფოს წილობრივი მონაწილეობით მოქმედი საწარმოების წმინდა მოგების განაწილებისა და გამოყენების შესახებ წინადადებების განხილვისა გადაწყვეტილების მიმღები კომისიის შემადგენლობისა და საქმიანობის წესის განსაზღვრის თაობაზე“ საქართველოს მთავრობის 2011 წლის 12 აპრილის N 174 დადგენილების მე-2 მუხლის, მე-6 პუნქტის, ა) ქვეპუნქტის გათვალისწინებით   კომპანიისთვის მისი 2015 წლის მოგების 458,183.00 ლარის რეინვესტირებისათვის დატოვება;
· მოგების გამოყენების შესახებ მოქმედი კანონმდებლობით დადგენილი წესით გადაწყვეტილების მიღებამდე, კომპანიის 2018 წელს ამორტიზაციის ანარიცხების ხარჯზე დასაფინანსებელი კაპიტალური ხარჯების 486,792.00 ლარის   ოდენობით განსაზღვრა (15/29702 25.05.2018).
ყოველივე ზემოაღნიშნულის და ამასთან, იმის გათვალისწინებით, რომ დღეს ქვეყანაში საავადმყოფოთა 85% კერძო მომგებიანია (მარჯვნივაა გადახრილი), ასევე, სახელმწიფო დანახარჯების ზრდა წინ უსწრებს ქვეყნის მშპ-ის ზრდას, ჯანმრთელობის დაცვის პროგრამების საკოორდინაციო საბჭომ უნდა შეიმუშაოს რეკომენდაცია შპს ,,ო. ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ განკარგვის და მის მიერ სს „თიბისი ბანკიდან’’ სესხის აღების, 2015 წლის მოგების რეინვესტიციისთვის დატოვების და 2018 წლის ამორტიზაციის ხარჯების განსაზღვრის თაობაზე.
ზაზა ბოხუა: გეოგრაფიული ხელმისაწვდომობის გათვალისწინებით, სტრატეგიული მნიშვნელობისაა დიდ ქალაქებში სახელმწიფო საკუთრებაში არსებული კლინიკების შენარჩუნება კერძო/სახელმწიფო ბალანსის დაცვის მიზნით. სახელმწიფო კლინიკებში სერვისების ჩამონათვალი უნდა განისაზღვროს ქვეყნის საჭიროებიდან გამომდინარე და კლინიკა უნდა იყოს მრავალპროფილიანი. ასევე აღსანიშნავია, რომ არ უნდა მოხდეს ისეთი მაღალტექნოლოგიური სერვისების განვითარება, რომლებიც ვერ გაუწევს კონკურენციას ქუთაისში არსებულ მძლავრ კლინიკებს.
მაია ლაგვილავა: გეოგრაფიული ხელმისაწვდომობის თვალსაზრისით, სახელმწიფო კლინიკების ჩამოყალიბება-შენარჩუნება ხელს შეუწყობს ისეთი სერვისების განვითარებას, რომლებიც ნაკლებად მიმზიდველია კერძო ბაზრისთვის, როგორიცაა ტუბერკულოზი, ფსიქიატრია და სხვა. რაც შეეხება შპს ,,ო. ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკურ ცენტრს“, იგი, როგორც მრავალპროფილური დაწესებულება, სტრატეგიული მნიშვნელობისაა, ვინაიდან იმერეთი არის ერთ-ერთი დიდი რეგიონი ქვეყნის მასშტაბით და სახელმწიფო საკუთრებაში არსებული კლინიკის განვითარება ხელს შეუწყობს მოსახლეობის ფინანსური რისკებისაგან დაცვას. ამიტომ, მიზანშეწონილად მიმაჩნია შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ შპს ,,რეგიონული ჯანდაცვის ცენტრის“ კაპიტალში შეტანა და მისი გაძლიერება/ განვითარება. მით უმეტეს, რომ, პრივატიზების შემთხვევაში, იმერეთის რეგიონში აღარ რჩება საპირწონე სახელმწიფო კლინიკა.
ზაზა ბოხუა: საჩხერის საავადმყოფოს მიერ მოცულია ზემო/აღმოსავლეთ იმერეთი და რაჭა. შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრით“ მოცული იქნება ქვედა/დასავლეთ იმერეთი. ამიტომ ჩხობაძის ცენტრის შპს ,,რეგიონული ჯანდაცვის ცენტრის“ მართვაში გადატანას ნამდვილად სტრატეგიული მნიშვნელობა აქვს. ამასთან, ამ საავადმყოფოს ტერიტორიაზე განთავსდება საგანგებო სიტუაციების კოორდინაციისა და გადაუდებელი დახმარების ცენტრის საკუთრებაში მყოფი ორი რეანიმობილი, რომელიც უზრუნველყოფს გადაუდებელი სიტუაციების დროულ მართვას. ამასთან, რეგიონებში არ გვექნება სამედიცინო პერსონალის დეფიციტი. 
მაია ლაგვილავა: შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრში“ აუცილებელი იქნება აუდიტის ჩატარება შპს ,,რეგიონული ჯანდაცვის ცენტრის“ კაპიტალში შეტანამდე. ასევე, მნიშვნელოვანია ინფორმაცია ჩხობაძის  ცენტრის მიერ იჯარით გაცემული ფართების შესახებ. 
მარინა დარახველიძე: ვეთანხმები მოსაზრებას შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ შპს ,,რეგიონული ჯანდაცვის ცენტრის“ კაპიტალში შეტანასთან დაკავშირებით. ამასთან, მნიშვნელოვანია, განისაზღვროს ჩხობაძის  ცენტრი ჩამოყალიბდება როგორც მრავალპროფილიანი (AC) თუ რეფერალური მრავალპროფილიანი (AD) საავადმყოფო, რადგან სავალდებულო სერვისების ჩამონათვალი ამ ორი ფორმისთვის, გარკვეულწილად, განსხვავებულია.
მაია გოტიაშვილი: ძალიან კარგი და მოსაწონი მოსაზრებაა შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო კლინიკური ცენტრის“ შპს რეგიონული ჯანდაცვის ცენტრის კაპიტალში შეტანა, მით უფრო, თუ აუდიტის ჩატარების შემდეგ აღმოჩნდება, რომ ჩხობაძის ცენტრი არის მომგებიანი (არა ფართების იჯარით გაცემის გამო), რადგან შპს რეგიონული ჯანდაცვის ბალანსზე არსებული სხვა კლინიკები, მოგეხსენებათ, განლაგებულია მაღალმთიან რაიონებში, ორიენტირებულია სერვისების შეანაჩურებაზე და ნაკლებად არის მომგებიანი.
მამუკა სონღულაშვილი: პირველ რიგში, აუცილებელია აუდიტის ჩატარება. თუმცა, მოსაზრება მისაღებია და მხარს ვუჭერ მას.
აზრთა ურთიერთგაცვლის საფუძველზე, უწყებათაშორისი კომისიის მიერ დღის წესრიგის  განსახილველ საკითხთან დაკავშირებით მიღებული იქნა გადაწვეტილება:
1. ჯანმრთელობის დაცვის პროგრამების საკოორდინაციო საბჭოს რეკომენდაციაა შპს ,,ო. ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო  კლინიკური ცენტრი“ დარცეს სახელმწიფო საკუთრებაში და შეტანილ იქნას შპს „რეგიონული ჯანდაცვის ცენტრის“ კაპიტალში.
2. შპს ,,ო.ჩხობაძის სახ. ინვალიდთა და ხანდაზმულთა სამკურნალო-სარეაბილიტაციო  კლინიკური ცენტრის“ საკითხის გადაწყვეტამდე არ მოხდეს  ცენტრის მიერ სს „თიბისი ბანკიდან’’ სესხის აღების, 2015 წლის მოგების რეინვესტიციისთვის დატოვების და 2018 წლის ამორტიზაციის ხარჯების განსაზღვრის შესახებ გადაწვეტილების მიღება. 
3. [bookmark: _GoBack]სახელმწიფო საკუთრებაში არსებული სამედიცინო დაწესებულებების შემდგომი განკარგვა
ბატონი ზაზა ბოხუას ინფორმაციით, სსიპ სახელმწიფო ქონების ეროვნულმა სააგენტომ წერილობით მოგვმართა სახელმწიფოს 100%-იანი წილით დაფუძნებულ სამედიცინო დაწესებულებების შემდგომი განკარგვის შესახებ სამინისტროს გადაწვეტილების მიწოდების თაობაზე.  სააგენტოს მიერ წარმოდგენილია 17 სტაციონარული და 19 ამბულატორიული ტიპის დაწესებულება, რომელთა შესახებ, ჯანმრთელობის დაცვის დეპარამენტის მიერ, მოძიებულ იქნა ინფორმაცია მათ მიერ ლიცენზიის/სანებართვო დანართების ფლობასა და მაღალი რისკის შემცველი სამედიცინო საქმიანობის თაობაზე შეტყობინებებთან, ასევე, სახელმწიფო პროგრამებში მონაწილეობასთან დაკავშირებით. სამინისტროს პოზიციაა, ნაკლებად მოხდეს სახელმწიფო მფლობელობაში მყოფი სამედიცინო დაწესებულებების გასხვისება. 
მაია ლაგვილავა: ამ სიაში მოცემულ დაწესებულებების შესახებ სსიპ სახელმწიფო ქონების ეროვნული სააგენტო ითხოვს გადაწყვეტილების მიღებას. მათი შემოთავაზებაა ან ამ დაწესებულებების სამინისტროს ბალანსზე გადატანა, ან გასხვისება. ბატონ ავთანდილ თალაკვაძეს დაევალა აღნიშნული დაწესებულებების ადგილზე შეფასება და ველოდებით მის ინფორმაციას. შესამუშავებელია სამინისტროს ერთიანი ხედვა/სტრატეგია აღნიშნული დაწესებულებების შესახებ. 
ზაზა ბოხუა: საჭიროა შეიქმნას სახელმწიფოს 100%-იანი წილით დაფუძნებული სამედიცინო დაწესებულებების სრული სია და მათი შეფასება, რათა შევძლოთ შემდგომი გადაწყვეტილების მიღება.
მამუკა სონღულაშვილი: სამინისტროს ბალანსზე ამ დაწესებულებების გადმოტანა ცოტა რთული იქნება. შეიძლება, ზოგიერთი მათგანის ქონებაზე ყადაღა იყოს დადებული ან იპოთეკით იყოს დატვირთული, ჰქონდეს სახელფასო ან სხვა სახის დავალიანებები. ჩვენს საკუთრებაში გადმოტანის შემდეგ, სამინისტროს მოუწევს ამ პრობლემურ საკითხებთან გამკლავება, რაც არა მხოლოდ საჭირო ფინანსურ და ადამიანურ რესურსს, არამედ, ამგვარი პროცესების მართვის გამოცდილებას მოითხოვს, რაც ამ ეტაპზე, არ გვაქვს. შესაბამისად, უნდა გავითვალისწინოთ, რომ პროცესის ამ მიმართულებით წარმართვა რისკებთანაა დაკავშირებული.
აზრთა ურთიერთგაცვლის საფუძველზე, უწყებათაშორისი კომისიის მიერ დღის წესრიგის  განსახილველ საკითხთან დაკავშირებით მიღებული იქნა გადაწვეტილება: 
      შედგეს სახელმწიფოს 100%-იანი წილით დაფუძნებული სამედიცინო დაწესებულებების სრული ბაზა, განხორციელდეს მათი შეფასება, მხოლოდ შემდეგ იქნეს განხილული მათი შემდგომი განკარგვის საკითხი.
4. ბატონმა ზაზა ბოხუამ, დასასრულს, შეაჯამა სხდომის მიმდინარეობა, მადლობა გადაუხადა საბჭოს წევრებს და სხდომა დახურულად გამოაცხდა.
საბჭოს თავმჯდომარე:							
ზაზა ბოხუა

საბჭოს წევრები:
მაია ლაგვილავა 
გიორგი წოწკოლაური 
კახაბერ ძიმისტარიშვილი 
მარინა დარახველიძე 
მამუკა სონღულაშვილი 
მაია გოტიაშვილი 
მანანა თავთეთრიშვილი

საბჭოს სხდომის მდივანი:
ქეთევან გოგინაშვილი
